
	Ĉu Hermann Brandt parolis Esperanton ?
Kiam oni pensas pri homaranismo, certe memoras pri la filozofio ege disvastigita de Zamenhof pere de Esperanto kaj ĉiuj scias ke ĝi ne nur aplikiĝas al lingvaj problemoj kaj internacia komunikado, sed ankaû al aliaj homaraj fakoj. Zamenhof kreis Esperanton kaj en ĝi enhavigis la internan ideon pri homaranismo kiu estas "instruo, kiu, ne deŝirante la homon de lia natura patrujo, nek de lia lingvo, nek de lia religianaro, donas al li la eblon eviti ĉian malvarecon kaj kontraûparolojn en siaj nacia-religiaj principoj kaj komunikiĝadi kun homoj de ĉiuj lingvoj kaj religioj sur fundamento neûtrale-homa, sur principoj de reciproka frateco, egaleco kaj justeco".
Malfacila afero estas imagi ĉi-filozofion adaptitan al la konkursaj sportoj (speciale al pilkoludoj)  kie ni ĉiam aûdas pri perforto kaj vandalaĵo inter gesportistoj samkiel inter la spektantoj. La plej fama aktuala sporto, piedpilko, estas klarega kaj bedaûrinda ekzemplo, ĉar  temas pri io kio devus enhavi ĉefe la ideon de socialigo kaj frata aktiveco, sed pro konataj kialoj, tio kutime ne okazas. 
La ideo de  la "justa ludo" ("fair play") ne devus esti ia cedo de unu al la alia teamo, sed reciproka ago, ĉar ne temas pri favoro kaj ankaû ĉar la bona konduto de konkuranto estas ekzemplo por la aliuloj kaj estas gravega por la "bona ludo". 
Inter la pluraj sportoj ekzistantaj, unu, nomata TCHOUKBALL (ĉuk-pilko) estis science kreita por enhavi, ne nur la ideon sed ankaû la konstateblan atmosferon de frateco, egaleco kaj justeco. Kreita en 1970 de svisa biologo nomata Hermann Brandt, ĉuk-pilko estas teama pilkoludo kiu celas esti sporta aktiveco tre rapida, plezuriga, saniga kaj ĝi estas ĉefe ludo kiu esceptas ĉiu ajn formon de perforto kaj kolerema tuŝo inter la ludantoj. Ĉuk-pilko estas ege facile lernebla, ĉar ĝi enhavas kelkajn jam konatajn teknikojn kaj fundamentojn kiuj similas al manpilko (handball)  kaj volejbalo(volleyball). Ĝi ankaû valorigas la tutteaman partoprenon, ĉar ĉiuj devas "ataki", "defendi" kaj kune ludi, ne povante esti egoistoj nek individualistoj. Ĉe ĉi tiu sporto krome definitaj teamoj por ĉampionecoj, povas ankaû ludi samteame personoj de malsimilaj sekso, aĝo kaj staturo. Tio estas ebla nur pro la senperforta aspekto de ĉuk-pilko.
Ĉuk-pilko estas ludata en rektangula sportejo (oficiale estas 20mX40m) kiu povas esti sur sporta planko, tero, sablo aŭ greso. La du ludantaj teamoj devas enhavi 9 sportistojn, sed se la sportejo estas pli malgranda, ili povas adapti  la nombron proporcie al la grandeco. La pilko uzata estas la sama kiel en manpilko, sed en ĉuk-pilko ĝi devas neniam tuŝi la plankon kaj devas esti pasita inter la samteamaj ludantoj nur "aere". Ĉe la du etaj flankoj estas ia elasta lito 1m2, (ĝi estas nomata "kadro de resendo") kaj estas klinita 55° kaj protektita (laû la golejo de manpilko) per malpermesita areo desegnita laû duonluno kun radiuso 3m. La poento estas atingita kiam iu ludanto ĵetas la pilkon kontraû iu ajn kadro (vi povas ataki en la du flankoj laŭ via elekto) kaj kiam ĝi revenas, neniu el la alia teamo ĝin prenas antaû ĝi tuŝas la plankon. Sed se la "defendanta teamo" ĝin prenas, ŝanĝas la posedon de la pilko kaj tia manjere la atakintoj iĝas defendantoj kaj la defendintoj - atakantoj. La atakantoj de la teamo posedanta la pilkon povas fari maksimume 3 paŝojn inter ili (unu paŝo pli multe ol en volejbalo) antaû ĵeti kontraû la kadro. Dum la atakanta teamo faras siajn paŝojn, la defendantoj ne povas posedpreni ("ŝteli") la pilkon. Ili nur povas fari tion post la ĵetado kontraû la kadro, kiam la atakanta teamo atingas poenton (se ĝi tuŝas la plankon) aû se okazas ŝanĝo de posedo (se la defendanta teamo prenas ĝin). 
Konsiderante ke ne estas perforto, oni ne bezonas esti fortaj por ludi. Kaj pro estanta kadro sur la planko, kiu ditaancas je nur 3m,  ĉiuj kapablas ataki kaj atingi poenton, eĉ infanoj. 
Nuntempe jam ekzistas la internacia asocio de ĉuk-pilko (FITB) kaj la landoj kie la sporto pli kreskas kaj estas ludata estas Svisio (konpreneble!), Francio, Anglio, Japanio kaj Tajvano. En ili jam ekzistas kelkaj kluboj kaj lernejoj kie vi povas lerni kaj ludi ĉi-sporton. En Latinameriko estas asocio nur en Argentinio, sed en Brazilo ekzistas delegitoj de FITB kiuj estas ege laborantaj por ke fondi Brazilan asocion ĝis la fino de 1999. 
Samkiel Zamenhof faris  Hermann Brandt , kiam li kreis ĉuk-pilkon enhavigante en ĝi homaranismajn ideojn. Li skribis kaj disvastigis la "Leteron de Ĉuk-pilko", kiu enhavas la filozofion de la ludo kaj kun kiu, kune kun lia tezo "Kritika kaj Scienca Studo pri la Teamaj Ludoj" li gajnis la unuan premion de la internacia konkurso "Thullin" de fizika edukado en Portugalio en 1970. 
Multaj estas la similaĵoj inter la gravegaj kreaĵoj, Esperanto kaj Ĉuk-pilko, kaj ankaû inter iliaj kreintoj, kiuj sendube estis "ne nur idealistoj, sed realizantoj". Zamenhof estis lingvisto kaj kiam li vivis, ekde la infana^go li rimarkis la problemojn okazitaj pro lingvaj, gentaj kaj religiaj malsimilaĵoj kaj miskomprenado, krome pro sektarismo kaj antaûjuĝo. Hermann Brandt, kiel sporta kuracisto, bone sciis  la problemojn kauzitaj pro perforto dum la sportaj aktivecoj, kaj pro tio li decidis krei sporton kie ne ekzistus fizika kontakto kaj ke povus esti ia familia ludo por ludemuloj kaj konkursa sporto por ludistoj. Ĉuk-pilko estas sporto ludebla de personoj havantaj ekde 7an ĝis 77an jarojn kaj en kiu la homaranismaj idealoj estas legitimitaj, ne ekzistante spaco por sektismo.
Samekiel Zamenhof, kiam li kreis Esperanton, Hermann Brandt kreis ĉuk-pilkon ne por esti la nura instruata sporto.Li kreis ĝin  por esti ia kompletiga aktiveco:iu alternativo por infanoj por bona ekpraktikado de  sportoj kaj por la sportistoj -  sporto kiu estas konkursa sed samtempe antaûgardas ilian fizikan kaj psikikan integrecon.
Do, pro la pluraj problemoj delonge konstatitaj ni ĉiuj devas kondamni lingvajn kaj kulturajn imponojn, kaj ankaŭ ni devas eviti la nuntempan olimpikan spiriton kiu estas hipokrita kiam oni parolas pri kunfratiĝo, sed incitas la ekstremistan naciismon.



